


– ғылыми зерттеулердің сапасын арттыру және олардың заң шығару мен құқық 

қолдану тәжірибесіне енгізілуіне ықпал ету. 

 

3. Тақырыптық бағыттар (журнал бөлімдері) 

Журнал заң ғылымының негізгі бағыттарына сәйкес келесі тақырыптық бөлімдерді 

қамтиды: 

– Мемлекет және құқық теориясы. Конституциялық және әкімшілік құқық 

– Азаматтық құқық және азаматтық процесс; 

– Қылмыстық құқық және қылмыстық процесс. Ақпараттық құқық және 

қауіпсіздік 

– Халықаралық құқық және салыстырмалы құқықтану. 

Редакция көрсетілген бөлімдерден тыс материалдарды да, егер олар құқық жүйесін 

дамыту үшін маңызды ғылыми немесе практикалық мәнге ие болса, қарастыру құқығын 

өзінде қалдырады. 

 

4. Ұсынылатын материалдарға қойылатын талаптар 

Редакцияға ұсынылатын қолжазбалар алдын ала іріктеуден өтеді, оның барысында: 

– журналдың тақырыбы мен ғылыми бағыттарына сәйкестігі; 

– ғылыми жаңалығы, өзектілігі және теориялық-практикалық маңыздылығы; 

– библиографиялық сілтемелер мен әдебиеттер тізімінің халықаралық стандарттарға 

(ГОСТ, APA және редакция белгілеген өзге де стандарттар) сәйкестігі; 

– академиялық адалдық талаптарының сақталуы бағаланады. 

Барлық материалдар мәтіндік сәйкестіктерді анықтайтын лицензиялық жүйе арқылы 

тексеріледі. Мәтіннің бірегейлігі редакциялық алқа белгілеген шекті деңгейге сәйкес болуы 

тиіс. 

 

5. Рецензиялау және жариялау туралы шешім қабылдау 

Алдын ала іріктеуден өткен барлық қолжазбалар тиісті құқық саласындағы кемінде 

екі білікті сарапшыға (ғылым докторлары, кандидаттары немесе тәжірибелі мамандар) 

тәуелсіз рецензиялауға жіберіледі. 

Рецензиялау құпия негізде, екіжақты жасырын форматта жүзеге асырылады, онда 

автор мен рецензент бір-бірі туралы ақпаратқа ие болмайды. Рецензенттердің есімдері 

жарияланбайды. 

Рецензенттер келесі өлшемдер бойынша бағалау жүргізеді: 

– ғылыми тұжырымдардың негізділігі; 

– зерттеудің әдіснамалық дұрыстығы; 

– нәтижелердің жаңалығы мен практикалық маңыздылығы; 

– баяндау логикасы мен дәлелділігі. 

Рецензиялау нәтижелері бойынша редакциялық алқа келесі шешімдердің бірін 

қабылдайды: 

– мақаланы өзгеріссіз жариялауға ұсыну; 

– ескертулерді жойғаннан кейін жариялауға ұсыну; 

– қолжазбаны негізделген себептермен кері қайтару. 

Жариялау туралы түпкілікті шешім рецензиялар мен ішкі сараптама нәтижелерінің 

жиынтығы негізінде қабылданады. 

Редакция жоғары сапалы сараптаманы қамтамасыз ету мақсатында Web of Science 

немесе Scopus базаларында жарияланымдары бар отандық және шетелдік сарапшылардан 

тұратын рецензенттер базасын қалыптастырады және қолдайды. 

Бір жыл ішіндегі кері қайтарылған қолжазбалардың үлесі журналдың ресми 

сайтында календарлық жылдың соңында жарияланады. 

 

6. Редакциялық өңдеу және этикалық міндеттемелер 



Мақалаларды редакциялық өңдеу міндетті болып табылады және әдеби, 

стилистикалық және техникалық редакциялауды қамтиды. 

Редакция келесі құқықтарды өзінде қалдырады: 

– ғылыми мазмұнды өзгертпей редакциялық түзетулер енгізу; 

– негізгі мазмұнын сақтай отырып, қолжазбаларды қысқарту; 

– талаптарға сәйкес келмейтін материалдарды кері қайтару. 

Қазақстан Республикасының Конституциясына, халықаралық құқық нормаларына 

және құқықтық этика қағидаттарына қайшы келетін материалдар жарияланбайды. 

Авторлар мақаланы ұсына отырып: 

– зерттеудің түпнұсқалығын; 

– мүдделер қақтығысының жоқтығын; 

– рецензиялауға келісімін; 

– дербес деректерді өңдеуге келісімін; 

– мақаланың ашық қолжетімділікте жариялануына келісімін растайды. 

7. Ашық қолжетімділік саясаты 

«Әділеттің» ғылыми еңбектері журналы ашық қолжетімді басылым болып 

табылады. Пайдаланушылар жарияланған материалдарды авторлықты және дереккөзді 

міндетті түрде көрсете отырып, еркін оқуға, жүктеуге, көшіруге және таратуға құқылы. 

 

8. Архивтеу және қолжетімділік саясаты 

Журнал өз электрондық архивінің ұзақ мерзімді сақталуын және қолжетімділігін 

қамтамасыз етеді. Барлық шығарылымдар ресми сайтта орналастырылады. 

Әрбір мақалаға DOI (Digital Object Identifier) халықаралық сандық идентификаторы 

беріледі, бұл жарияланымға тұрақты қолжетімділікті қамтамасыз етеді. 

Цифрлық мұраны сақтау мақсатында журнал LOCKSS архивтеу жүйесін немесе оған 

ұқсас тұрақты қолжетімділікті қамтамасыз ететін механизмдерді қолданады. 

Журнал архивтері толық көлемде сайтта қолжетімді. Редакция архивтер бойынша 

навигацияны оңтайландыру бойынша тұрақты жұмыс жүргізеді. 

 

9. Жарияланымның қаржылық шарттары 

1. «Әділеттің» ғылыми еңбектері» журналы ашық қолжетімді басылым болып 

табылады, алайда журналда материалдарды жариялау редакциялық алқа белгілеген және 

журналдың ресми сайтында жарияланған шарттарға сәйкес ақылы да, тегін де негізде 

жүзеге асырылуы мүмкін.  

2. Редакция мақаланың көлеміне, авторлар санатына және редакциялық алқа 

айқындаған өзге де өлшемшарттарға байланысты қолжазбаларды жариялау үшін төлем 

мөлшерін белгілеу құқығын өзінде сақтайды. Жарияланымға арналған өзекті тарифтер мен 

қосымша қызметтер туралы ақпарат журналдың ресми сайтындағы «Авторларға арналған 

ақпарат» бөлімінде орналастырылады.  

3. Ғылыми мақалаларды жариялағаны үшін авторлық қаламақы төленбейді.  

4. Редакция редакциялық алқа белгілеген тәртіпке сәйкес авторлардың 

жекелеген санаттары (Каспий қоғамдық университетінің қызметкерлері, шетелдік 

авторлар, жоғары ғылыми-метриялық көрсеткіштері бар авторлар және т.б.) үшін 

жеңілдікті немесе тегін жариялау шарттарын ұсынуға құқылы. 

 

10. Жариялану жиілігі және ақпараттық қолдау 

Журнал белгіленген тәртіппен тіркелген және 1996 жылдан бастап жарық көріп 

келеді. Электрондық және баспа нұсқалары жылына кемінде төрт рет шығарылады. 

Журналдың ресми сайты (https://ojs.adlet-nt.kz/index.php/nt/about) жарияланымдарға 

қойылатын талаптар, редакциялық алқаның құрамы, мұрағаттық сандар және 

қолжазбаларды ұсыну шарттары туралы толық ақпаратты ұсынады. Журнал қазақстандық 



авторлардың дәйексөзделуін және танымалдылығын арттыру мақсатында халықаралық 

ғылыми-метриялық дерекқорлар мен реферативтік жүйелерге енгізілуге ұмтылады. 

